
Útdráttur 

Hugtakið mannréttindi í lagalegum skilningi er ætlað að veita og tryggja einstaklingum 

vernd á grundvallarréttindum og mannvirðingu.  Þessi réttindi eru nauðsynleg til þess að 

við getum lifað sem manneskjur.  Þau færa fólki jafnrétti og virðingu og tryggja að allir 

hafi aðgang að grundvallarþörfum svo sem fæði og húsnæði, heilbrigðisþjónustu og 

menntun.  Einnig veita þau vernd gegn ofbeldi og vinna gegn vanþekkingu manna og 

fordómum.  Mannréttindi eru alþjóðleg réttindi sem taka til allra menningarhópa og gera 

ekki greinarmun á neinum.  Þau gera fólki kleift að þroska og rækta sína mannlegu 

eiginleika og hæfni.  Veita mönnum rétt til þátttöku í samfélaginu, stunda vinnu og sjá 

fyrir sjálfum sér og fjölskyldu.1 Þetta er skilgreining Mannréttindaskrifstofu Íslands á því 

hvað mannréttindi eru.   

 Þessi ritgerð fjallar um Mannréttindasáttmála Evrópu og þá sérstaklega 8. og 12. 

gr. hans, fjalla þær um friðhelgi einkalífsins, fjölskyldu og heimilis og réttinn til þess að 

ganga í hjónaband og stofna fjölskyldu.  Verður tekið á hvernig beri að túlka ákvæði 

þjóðréttarsamninga almennt og hvernig Mannréttindadómstóll Evrópu tekur á þeim og 

uppbyggingu hans.  Verður þá fjallað um lögtöku mannréttindasáttmálans á Íslandi og 

komið að stjórnskipan Íslands í því samhengi.  Ásamt því að ítarlega verður farið í 

áðurnefndar greinar sáttmálans og þá m.a. fjallað um inntak þeirra og hvaða tilvik falla 

undir vernd ákvæðanna.  Að lokum verður svo farið í hvernig þessar greinar eru 

verndaðar í íslenskri löggjöf.   

 

1 Vefur Mannréttindaskrifstofu Íslands.  2008.  Spurt og svarað. Sótt 1. maí 2008. Vefslóð: 
http://mannrettindi.is/spurt-og-svarad/ 


